
[ С о в е т н и к ] 6 

Не славы, чести ради, страха не боимся, 
за веру и умрети все не постыдимся, 

л. 25 Щит крест всем верным, крест есть сила и держава, 
в нем наше есть мужество, над врагами слава. 

Тем во имя христово дерзай ты прогнати 
сарацинов прегордых з земли благодати. 

Благодать бо христова тамо не бывает, 
где грех, смерти прегор[ь]кой жало, обладает. 

[ С о в е т н и к ] 7 

Неверным ли остави знамения смерти 
своея Азии бог, ю же враг пожерти 

Восхоте ныне, кто же тебе отдаст в руки, 
аще сами со врагом не пойдем на муки. 

И потщимся Азию прежде свободити, 
потщимся неверствия от уз разрешити. 

[ С о в е т н и к ] 8 

Кто отчества своего сердцем не желает? 
почто ж отчеством верных враг наш обладает? 

От земли сея отец Христос вознесеся, 
нам по отце тая всем верным дадеся. 

Тем же не должни есте веру оставляти, 
паче должни на врага брань уготовлять. 

Бог Давиду дал силу крепко победити 
Голиада дать к тебе неверна стребити. 

[ С о в е т н и к ] 9 

Кто от врагов веру может свободити, 
и вси1 ея тяжкий узы низложити, 

Неверный торжествует, яко поруганна 
в темнице неверствия сидит окованна. 

л. 25 об. Тем точию предлежит веры не забыти, 
мечем, огнем от врагов вскоре свободити. 

[ С о в е т н и к ] 10 

Аще оставим веру во узах стенати, 
не должни уже себе верных нарицати. 

Верны[й] бо яко веры не отвергает, 
паче за ню умрети всем сердцем желает. 

Огнь, ни вода верному, ни ужасны серы, 
ни ядом исполнении летящие стрелы. 

Кая ж вина оставить веру принуждает, 
кий страх свободить сию от враг воспящает. 

П у с т е л [ь] н и к 

Не брани, но покоя свойство мне желати, 
понеже покой всем есть возлюбленна мати. 

В рукописи всии. 


